
Հայաստանի Հանրապետություն
Սննդամթերքի Անվտանգության Կարողությունների Զարգացման Ծրագիր 

Դրամաշնորհ No.TF012224
Հետաքրքրության արտահայտման
հրավեր խորհրդատվական ծառայությունների մատուցման համար

	Նշանակման անվանումը՝
	ՀՀ ԳՆ սննդամթերքի անվտանգության պետական ծառայության և լրագրողների համար սննդամթերքի անվտանգության ոլորտը լուսաբանելու միասնական ուսուցման ծառայություններ

	Հղման համարը՝ 
	FS-IDF-CS-15/18 /ըստ Գնումների պլանի/


1. Հայաստանի Հանրապետությունը Համաշխարհային Բանկի Ինստիտուցիոնալ Զարգացման Հիմնադրամից (IDF) ստացել է դրամաշնորհ «Սննդամթերքի Անվտանգության Կարողությունների Զարգացման ծրագրի» իրացման նպատակով և նախատեսվում է այդ գումարների մի մասը ուղղել ՀՀ ԳՆ սննդամթերքի անվտանգության պետական ծառայության և լրագրողների համար սննդամթերքի անվտանգության ոլորտը լուսաբանելու միասնական ուսուցման ծառայությունների վճարմանը: 
2. Խորհրդատվական ծառայությունների (այսուհետ՝ Ծառայություններ) նպատակն է սննդամթերքի և կերերի անվտանգության վերաբերյալ հանրային-մասնավոր ոլորտների իրազեկվածության մակարդակի բարձրացումը: Խորհրդատուն պետք է իրականացնի աշխատանքները հետևյալ թեմաներով.
· Ինչպես և ինչու աշխատել թափանցիկ. հանրային իրազեկման կարևորությունը սննդամթերքի անվտանգության ոլորտում, բացահայտման ընթացքում առաջացող իրավական և էթիկական խոչընդոտներ:    

· Միջազգային փորձը, մասնագիտական խորհուրդներ
· ՍԱՊԾ կառուցվածքն ու գործառույթները, հաղորդակցության քաղաքականություն/ռազմավարություն, ի՞նչ փոփոխություններ են գրանցվել հաղորդակցության ոլորտում վերջին 3 տարիների ընթացքում: Սոցոլոգիական հարցման արդյունքները նույնպես պետք է ներկայացվեն:  

· Ոլորտի օրենսդրական կարգավորումներ և սննդամթերքի անվտանգության նորմեր:

· Ինչպես է աշխատում թեժ գիծը /մեխանիզմներ, երկկողմանի հաղորդակցություն, հետագա քայլեր և այլն/  լրագրողների դերը դիմում-բողոքները բարձրաձայնելու գործում:

· Ինչպե՞ս է ՍԱՊԾ-ն աշխատելու լրատվամիջոցների հետ, ի՞նչ սպասելիքներ կան համագորշակցող երկու կողմերից:

· ՍԱՊԾ նոր կայքի շնորհանդես:

· Քննարկում. առաջարկներ լրագրողների կողմից՝ ուղղված լուսաբանման բարելավմանը:

· Դասընթաց ՍԱՊԾ ղեկավար կազմի երեք-չորս ներկայացուցիչների համար /ՍԱՊԾ խոսնակներ/, լրատվամիջոցների հետ հաղորդակցման մշակույթը:

· ԶԼՄ-ների ուսուցում սպառողների իրավունքների և սննդամթերքի անվտանգության վերաբերյալ:

· Լրատվական կազմակերպությունների պարտավորությունները սննդամթերքի անվտանգության ոլորտը լուսաբանելիս /ՍԱՊԾ կարողությունը տեղեկատվությունը/լուրերը հաստատելու համար/:

· Յուրաքանչյուր դասընթացից հետո անցկացնել իրատեսական ուսումնասիրություններ, թեմային առնչվող վարժություններ կազմակերպել լրագրողների հետ՝ միաժամանակ ՍԱՊԾ աշխատակիցների փաստացի դերակատարում ապահովելով: 

· Միաժամանակ երկու կողմերի ներկայությամբ նույն թեմաներով քննարկումների կազմակերպում, որը հնարավորություն կտա հասկանալու կողմերին առնչվող խոչընդոտները. լրատվամիջոցները կհասկանան ՍԱՊԾ-ին առնչվող խոչընդոտները, իսկ ՍԱՊԾ-ի համար հստակ կլինի լրատվամիջոցների համար անհրաժեշտ տեղեկատվության տեսակն ու ժամանակացույցը:  
3. Աշխատանքները նախատեսվում է իրականացնել 1.5 ամսվա ընթացքում` սկսած 2015թ.-ի սեպտեմբերից:
4. «Գյուղատնտեսական ծրագրերի իրականացման գրասենյակ» պետական հիմնարկը (ԳԾԻԳ ՊՀ) հրավիրում է այդ բնագավառում համապատասխան որակավորմամբ և փորձով մասնագիտացված տեղական խորհրդատվական կազմակերպություններին ցուցաբերել իրենց շահագրգռվածությունը սննդամթերքի անվտանգության բնագավառում հանրային իրազեկվածության վերաբերյալ սոցիալական հարցումը իրականացնելու համար: 

5. Շահագրգիռ խորհրդատվական կազմակերպությունը պետք է ունենա հետևյալ որակավորումները` իրավաբանական անձի կարգավիճակ; առնվազն 5 տարվա աշխատանքային փորձ լրագրության և համապատասխան ուսուցումների անցկացման ոլորտում; Համաշխարհային բանկի կողմից ֆինանսավորվող ծրագրերում աշխատանքային փորձը և բանկի պահանջների մասին իրազեկվածությունը առավելություն է: Հայաստանում և/կամ Հարավային Կովկասում լրագրության ոլորտի փորձը ցանկալի է; Նկարագրված աշխատանքների իրականացման համար անհրաժեշտ տեխնիկական միջոցների և համակարգչային ծրագրերի տիրապետում; Հայերեն և անգլերեն լեզուների գերազանց իմացություն: Նշված ծառայության կատարելու համար անհրաժեշտ մասնագիտացված աշխատակազմ
(3 մասնագետներ` խմբի ղեկավար և 2 լրագրության ոլորտի մասնագետ):
6. Կարճ ցուցակի ընտրության չափանիշները հետևյալն են՝ (i) կազմակերպության հիմնական գործունեություն և ընդհանուր փորձ լրագրության ոլորտում (առավել. 60 միավոր), (ii) համապատասխան ուսուցումների անցկացման հատուկ փորձ (առավել. 40 միավոր):

7. Շահագրգիռ խորհրդատուների ուշադրությունը հրավիրվում է Համաշխարհային Բանկի ուղեցույցների 1.9 կետին. ՎԶՄԲ վարկի և ՄԶԸ փոխառությունների և դրամաշնորհների շրջանակներում խորհրդատուների ընտրություն և վարձում Համաշխարհային Բանկի Վարկառուների կողմից, հունվար 2011 («Խորհրդատուների ընտրության ուղեցույց»), որտեղ մասնավորապես նշվում է Համաշխարհային Բանկի քաղաքականությունը շահերի բախման վերաբերյալ:  

8. Խորհրդատուի ընտրությունը կիրականացվի Խորհրդատուների ընտրության ուղեցույցով սահմանված Խորհրդատուների Որակավորման վրա հիմնված ընտրության ընթացակարգով:

9. Լրացուցիչ տեղեկություններ կարող են ձեռք բերվել ստորև նշված հասցեում, աշխատանքային օրերին, ժամը 10:00-ից մինչև 17:00: 

10. Հետաքրքրված կազմակերպությունները պետք է հայտնեն իրենց շահագրգռվածության մասին և ներկայացնեն համապատասխան որակավորման մասին տեղեկություններ (տպագիր նյութեր, կատարված համանման ծառայությունների նկարագրություններ, տեղեկություններ փորձի և աշխատակազմի մասին) ԳԾԻԳ ՊՀ գնումների բաժին մինչև 2015թ. հուլիսի 07-ը: Փաստաթղթերը ներկայացնելու, ինչպես նաև, լրացուցիչ տեղեկություններ ստանալու համար դիմել ստորև բերված հասցեով.

Երևան, Կոմիտաս փող. 54 Բ, 3-րդ հարկ;

Հեռ. 297301, 297302; ֆաքս 297308;

Էլ-փոստ. info@arspiu.com
